
     В О В Е Д

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Со Законот за патните исправи на државјаните на Република Македонија (“Службен весник на Република Македонија” бр. 67/92, 20/03, 46/04, 19/07, 84/08 и 51/11), нормaтивно правно се уредуваат видовите на патни исправи и визи и постапката за нивно издавање на државјаните на Република Македонија.  

Во овие рамки, во Главата ,,IV. Постапка за издавање на патни исправи, визи и водење на евиденција“ во точката ,,3. Одбивање на барањето за издавање на пасош или виза, односно одземање на пасош и поништување на виза“, во членот 37 се утврдени случаите во кои поднесеното барање за издавање на пасош или виза ќе се одбие односно нема да се издаде пасош или виза и тоа ако: против лицето кое бара издавање на пасош или виза е поведена кривична постапка -на барање од надлежниот суд; лицето кое бара издавање на пасош или виза е осудено на безусловна казна затвор -додека не ја издржи казната; тоа го побара Центарот за социјална работа во врска со вршењето надзор над родителското право и работите со старателството, согласно со Законот за семејството; е поднесено барање за поведување на прекршочна постапка согласно со членот 44 oд овој закон; на лицето му престанало државјанството на Република Македонија или лицето не е државјанин на Република Македонија или ако не се исполнети условите предвидени во членовите 11 и 12 на овој закон. Ако некоја од наведените причини настапила по издавањето на пасошот или визата, пасошот ќе се одземе, а визата ќе се поништи.
Со законот чие донесување се предлага, се врши дополнување на одредбата на посочениот член 37 од Законот за патните исправи на државјаните на Република Македонија, со утврдување на дополнителен случај во кој поднесеното барање за издавање на пасош или виза ќе се одбие односно издадениот пасош ќе се одземе ако лицето е присилно е вратено или протерано од друга држава поради постапување спротивно на одредбите за влез и престој во таа држава. 

Со интервенција во членот 38 од предметниот закон предвидено е дека  ќе се смета дека се престанати причините за одбивање на барањето за издавање на пасош или виза од членот 37 став 1 точка 6 на овој закон по истекот на една година од денот на донесувањето на решението со кое е одбиено барањето за издавање на пасошот или визата, односно е одземен пасошот или е поништена визата.  

Предложеното решение произлегува од потребата за спречување односно намалување на ризикот за непочитување и конкретни злоупотреби на законските одредби од страна на лица кои спротивно на меѓународните договори го нарушуваат режимот за влез и престој во други земји. 

II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГОТ НА ЗАКОН

Предлогот на закон за изменување и дополнување на Законот за патните исправи на државјаните на Република Македонија се заснова врз истите начела врз кои е заснован Законот за патните исправи на државјаните на Република Македонија. 

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлогот на законот не предизвикува финансиски импликации врз Буџетот на Република Македонија.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на предложениот закон не се потребни дополнителни финансиски средства од Буџетот на Република Македонија, а спроведувањето на законот не повлекува материјални обврски за одделни субјекти.
ПРЕДЛОГ НА ЗАКОН

ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ПАТНИТЕ ИСПРАВИ НА ДРЖАВЈАНИТЕ НА РЕПУБЛИКА МАКЕДОНИЈА
   Член 1

Во Законот за патните исправи на државјаните на Република Македонија (Службен весник на Република Македонија“ бр.67/92, 20/03, 46/04, 19/07, 84/08 и 51/11), во член 37 став 1 во точката 4 зборовите ,,членот 44“ се заменуваат со зборовите ,,членовите 44 и 45“.
По точката 5) се додава нова точка 6) која гласи:

„6)  лицето е присилно вратено или протерано од друга држава поради постапување спротивно на прописите за влез и престој во таа држава и“
Во точката 6) која станува точка 7) по зборот ,,закон“ сврзникот ,,и“ се заменува со точка.





Член 2
Во член 38 по ставот 3 се додава нов став 4 кој гласи:

„Ќе се смета дека се престанати причините за одбивање на барањето за издавање на пасош или виза од членот 37 став 1 точка 6 од овој закон по истекот на една година од денот на донесувањето на решението од членот 39 од овој закон.“  
Член 3
Овој закон влегува во сила осмиот ден од денот на објавувањето во „Службен весник на Република Македонија“.
О Б Р А З Л О Ж Е Н И Е
I. ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ

Со Законот за патните исправи на државјаните на Република Македонија (“Службен весник на Република Македонија” бр. 67/92, 20/03, 46/04, 19/07, 84/08 и 51/11), нормaтивно правно се уредуваат видовите на патни исправи и визи и постапката за нивно издавање на државјаните на Република Македонија.  

Во овие рамки, во Главата ,,IV. Постапка за издавање на патни исправи, визи и водење на евиденција“ во точката ,,3. Одбивање на барањето за издавање на пасош или виза, односно одземање на пасош и поништување на виза“, во членот 37 се утврдени случаите во кои поднесеното барање за издавање на пасош или виза ќе се одбие односно нема да се издаде пасош или виза и тоа ако: против лицето кое бара издавање на пасош или виза е поведена кривична постапка - на барање од надлежниот суд; лицето кое бара издавање на пасош или виза е осудено на безусловна казна затвор -додека не ја издржи казната; тоа го побара Центарот за социјална работа во врска со вршењето надзор над родителското право и работите со старателството, согласно со Законот за семејството; е поднесено барање за поведување на прекршочна постапка согласно со членот 44 oд овој закон; на лицето му престанало државјанството на Република Македонија или лицето не е државјанин на Република Македонија или ако не се исполнети условите предвидени во членовите 11 и 12 на овој закон. Ако некоја од наведените причини настапила по издавањето на пасошот или визата, пасошот ќе се одземе, а визата ќе се поништи.
Со законот чие донесување се предлага, се врши дополнување на одредбата на посочениот член 37 од Законот за патните исправи на државјаните на Република Македонија, со утврдување на дополнителен случај во кој поднесеното барање за издавање на пасош или виза ќе се одбие односно издадениот пасош ќе се одземе ако лицето е присилно е вратено или протерано од друга држава поради постапување спротивно на одредбите за влез и престој во таа држава поради постапување спротивно на одредбите за влез и престој во таа држава. 

Со интервенција во членот 38 од предметниот закон предвидено е дека  ќе се смета дека се престанати причините за одбивање на барањето за издавање на пасош или виза од членот 37 став 1 точка 6 на овој закон по истекот на една година од денот на донесувањето на решението со кое е одбиено барањето за издавање на пасошот или визата, односно е одземен пасошот или е поништена визата.  

Предложеното решение произлегува од потребата за оневозможување односно намалување на ризикот за непочитување и конкретни злоупотреби на законските одредби од страна на лица кои спротивно на меѓународните договори го нарушуваат режимот за влез и престој во други земји. Воедно, ваквиот начин на постапување од страна на овие лица, во значителни рамки влијание и врз меѓународниот углед на државата чии државјани се истите. Во овој контекст, имајќи ги предвид  основните слободи и права на човекот и граѓанинот во однос на напуштање на територијата на државата во која живеат - загарантирани со Уставот на Република Македонија и сетот меѓународни документи кои ги третираат граѓанските и политички слободи и права на граѓаните, предложеното решение содржи временско ограничување на одбивањето на барањето за издавање на пасош односно одземање на пасошот – во период од една година од донесувањето на решението со кое е одбиено барањето за издавање на пасошот или визата, односно е одземен пасошот или е поништена визата.    

Имајќи предвид дека пасошот е електронска исправа за лична идентификација која му се издава на државјанин на Република Македонија заради патување и престој во странство, како и за враќање во земјата, при што законодавецот го санкционира секое непочитување на одредбите што се однесуваат на користењето и чувањето на патната исправа од страна на нејзиниот имател, утврдувајќи прекршочни одредби за истото, се наметнува потребата и од соодветно дополнување на членот 37 став 1 точка 4 каде покрај поднесеното барање за поведување на прекршочна постапка согласно со членот 44 од законот, се предлага како основа за одбивање односно неиздавање на пасош или виза да биде и поднесеното барање за поведување на прекршочна постапка согласно со членот 45 од законот за патните исправи на државјаните на Република Македонија (член 1 став 1 од предложениот закон)
Завршната одредба на членот 3 од предложениот закон, го предвидува влегувањето во сила на овој закон.
II. МЕЃУСЕБНАТА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Решенијата содржани во предложените одредби се меѓусебно поврзани и имаат за цел содржинско дополнување на одредба од Законот за патните исправи на државјаните на Република Македонија, со цел оневозможување односно намалување на ризикот од непочитување и евентуална злоупотреба на законските одредби. 

III. ПОСЛЕДИЦИ ШТО ЌЕ ПРOИЗЛЕЗАТ ОД ПРЕДЛОЖЕНИТЕ РЕШЕНИЈА

Со усвојување на предложените решенија ќе се постигне дополнително прецизирање на одредбите на членовите 37 и 38 од Законот за патните исправи на државјаните на Република Македонија, со цел онезвможување односно намалување на ризикот за нејзино непочитување и евентуална злоупотреба.

IV. ПРОПИСИ ШТО ТРЕБА ДА СЕ ДОНЕСАТ ЗА СПРОВЕДУВАЊЕ НА ЗАКОНОТ

За извршување на предложениот закон треба не е потребно донесување на посебни подзаконски прописи. 

И З В О Д

НА ОДРЕДБИ ОД ЗАКОНОТ ЗА ПАТНИТЕ ИСПРАВИ НА ДРЖАВЈАНИТЕ НА РЕПУБЛИКА МАКЕДОНИЈА ШТО СЕ МЕНУВААТ

Член 37

Поднесеното барање за издавање на пасош или виза, ќе се одбие и нема да се издаде пасош или виза ако:

 
    1) против лицето кое бара издавање на пасош или виза е поведена кривична постапка -на барање од надлежниот суд;

 2) лицето кое бара издавање на пасош или виза е осудено на безусловна казна затвор -додека не ја издржи казната,

 3) тоа го побара центарот за социјална работа во врска со вршењето надзор над родителското право и работите со старателството, согласно со Законот за семејството;

 
     4) е поднесено барање за поведување на прекршочна постапка согласно со членот 44 oд овој закон 


      5) на лицето му престанало државјанството на Република Македонија или лицето не е државјанин на Република Македонија


       6) ако не се исполнети условите предвидени во членовите 11 и 12 на овој закон и.
 

Ако некоја од причините од став 1 на овој член настапила по издавањето на пасошот или визата, пасошот ќе се одземе, а визата ќе се поништи.
Член 38

                 За сите факти кои за последица имаат престанување на причините за одбивање на барањето за издавање на пасош или виза, надлежниот суд или орган, должен е веднаш да го извести Министерството за внатрешни работи.

 
Ќе се смета дека се престанати причините за одбивање на барањето за издавање на пасош или виза од членот 37 став 1 точка 1 на овој закон, ако надлежниот суд или орган не го обнови барањето по истекот на една година од денот на поднесувањето на барањето за одбивање на барањето за издавање на пасош или виза.

              Ќе се смета дека се престанати причините за одбивање на барањето за издавање на пасош или виза од членот 37 став 1 точка 4 на овој закон по истекот на рокот од шест месеци од денот на поднесувањето на барањето за поведување на прекршочна постапка.
